
मुंबई : सोसायटीचा पुनर्विकास स्वतः
करायचा की विकासकामार्फत यावरून
रहिवाशांच्या मनात काहीशी चलबिचल
असते. मुंबई शहर आणिउपनगरातील तब्बल
६० सोसायट्यांनी याबाबत ठाम निर्णय घेत,
स्वयंपुनर्विकासाचे पाऊल उचलले असून
त्यास मोठे यश मिळाले आहे.
स्वयंपुनर्विकासातून मुंबईत मागील आठ ते
दहा वर्षांत २० प्रकल्प पूर्ण झाले आहेत. ४०
ठिकाणी कामे सुरू आहेत, तर ७९०
सोसायट्यांनी स्वयंपुनर्विकासाचे ठराव मंजूर
केले आहेत. येत्या काळात हे
स्वयंपुनर्विकासाचे वारे आणखी वेगाने वाहू
लागतील, असा विश्वास या क्षेत्रातील
तज्ज्ञांनी व्यक्त केलाआहे. 

मुंबईची सुमारे ६० ते ७० टक्के
लोकसंख्या ही झोपडपट्टीत राहत असून
एसआरएतील विविध घोटाळ्यांमुळे अनेक
ठिकाणीझोपडपचा पुनर्विकास खोळंबला
आहे. झोपड्या आणि अतिक्रमणांमुळे
शहरातील जागा कमी होत आहे. तर
दुसरीकडे मुंबईत घरांची मागणी मात्र
सातत्याने वाढते आहे. सरकारी नियमानुसार
३० वर्षांहून अधिक आयुर्मान असलेल्या
इमारतींचा पुनर्विकास बंधनकारक आहे.
मुंबईत अशा हजारो खासगी इमारती असून
त्या पुनर्विकासाच्या प्रतीक्षेत आहेत.
सोसायट्यांमधील वाद, न्यायालयीन
प्रकरणे, विकासकांकडून झालेली फसवणूक
अशा विविध कारणांमुळे या इमारतींचा
पुनर्विकास प्रलंबित आहे. 

इमारतींचा हा पुनर्विकास
विकासकांकडून करायचा की स्वत: यावरून
अनेक सोसायट्यांमध्ये गेल्या काही
वर्षांपासून चर्चा, बैठकांचे सत्र सुरू आहे.
अनेक सहकारी बँका, वित्त पुरवठादार संस्था
सोसायट्यांशी संपर्क करून आठ ते १२ टक्के
व्याजदराने कर्जपुरवठा करण्यास तयार
झाल्या आहेत. तर दुसरीकडे राज्य सरकारने
समूह पुनर्विकासाला चालना देण्यासाठी

विकासकांना प्रीमियम सवलतींपासून अन्य
पर्यायांचा वर्षाव सुरू केला आहे. त्यामुळे
पुनर्विकासासाठी सोसायट्यांसमोर विविध
पर्याय उपलब्ध झाले आहेत. समूह किंवा
खासगी पद्धतीच्या पुनर्विकासात
विकासकांचीच अधिक धन होत असल्याने
स्वयंपुनर्विकासाचा मार्ग बांधकाम क्षेत्रातील
तज्ज्ञांनी सोसायट्यांना दाखवला आहे. त्यास
मोठा प्रतिसाद मिळू लागलाआहे.

७९० सोसायट्यांचा
स्वयंविकास ठराव

नितीन चव्हाण 
मुंबईत २० प्रकल्प पूर्ण, ४० कामे सुरू

मुंबईत आम्ही मार्गदर्शन केलेल्या ६० पैकी
२० सोसायट्यांमधील स्वयंपुनर्विकास
पूर्णत्वास गेला असून उर्वरित प्रकल्प
प्रगतिपथावर आहेत. खासगी
विकासकांकडून पुनर्विकास करण्यापेक्षा
स्वयंपुनर्विकास हा अधिक फायदेशीर
पर्याय आहे. या प्रकारच्या पुनर्विकासात
सोसायट्यांनी स्वतःच सर्व परवानग्या
मिळविणे, बांधकाम साहित्य आणून
देण्यापासून बांधकाम कंत्राटदार किंवा
कामगार कंत्राट देण्याचे पर्याय उपलब्ध
आहेत. मिळालेल्या एफएसआयनुसार
किती घरे उभारता येतील तसेच किती
घरांची विक्री हे सर्व अधिकार
सोसायट्यांकडेच राहतात. या
प्रकल्पांमध्ये आर्थिक पारदर्शकता राखता
येते. प्रारंभ केल्यानंतर तीन वर्षांत असे
प्रकल्प उभे राहिले आहेत. रहिवाशांची
भाड्याच्या घरांमध्ये होणारी परवड टाळता
आली आहे, अशी माहिती वास्तुविशारद
चंद्रशेखर प्रभू यांनी दिलीआहे.

तीन वर्षांत उभे राहतात प्रकल्प 

नवीन गृहनिर्माण प्रकल्पांमधील सुविधा,
सुखसोयींतील संदिग्धता संपुष्टात आणण्यासाठी
महारेराने पुढाकार घेतला आहे. नवीन प्रस्तावित
आदेशाप्रमाणे, नवीन गृहनिर्माण प्रकल्पांमध्ये
आश्वासन दिल्यानुसार सुविधा, सुखसोयी कधी
उपलब्ध होणार याची नियत तारीख देणे
बंधनकारक केलेआहे. त्याबाबत, संबंधितांनी २७
मे पर्यंत सूचना, हरकती पाठविण्याचे आवाहन
केले आहे. 

महारेराने नुकतेच पार्किंगसंदर्भातील
कमतरता दूर करण्यासाठीआदेश जारीकेलाआहे.
त्यानंतर महारेराने नवीन गृहनिर्माण प्रकल्पांमधील
सुविधा, सुखसोयींमधील संदिग्धता दूर
करण्यासाठी पुढाकार घेतला आहे. आता, या
सुविधा, सुखसोयी नेमक्या कधी उपलब्ध होणार
याची नेमकी तारीख देणे बंधनकारक करण्याचा
निर्णय घेतलाआहे. त्याआदेशाचा मसुदा, हरकती
संकेतस्थळावर जाहीर करण्याचेही आवाहन केले
आहे. महारेराच्या आदर्श विक्री कराराच्या
अनुसूचीमध्ये सुविधा, सुखसोयींचा तपशील द्यावा
लागणार आहे. आदर्श विक्री करारातील अनुसूची
दोनमध्ये आतापर्यंत सुविधा, सुखसोयींचा केवळ
उल्लेख होता. आता प्रस्तावित आदेशात
आश्वासित सुविधा, सुखसोयी केव्हा उपलब्ध
होणार यांचा तपशील आवश्यक राहणार आहे. 

प्रकल्पातील इमारतीसह सार्वजनिक क्षेत्र,

प्रकल्पाच्या एकूण रेखांकित क्षेत्रात जलतरण
तलाव, बॅडमिंटन, स्क्वॉश, टेबल टेनिस कोर्ट,
नाट्यगृह, सोसायटीचे कार्यालय, व्यायामशाळा
आदी आश्वासित सुविधा, सुखसोयी इमारतीतील
रहिवासी-कुटुंबांना वापरासाठी कधी उपलब्ध
होणार, त्याचे क्षेत्रफळ किती असेल आदी तपशील
देणेही बंधनकारक राहणार आहे. विक्रीकरारावेळी
प्रस्तावित आदेशाबाबत दिलेल्या जोडपत्राच्या
मसुद्यानुसार विक्री कराराचा भाग बंधनकारक
ठरले आहे. यापूर्वी प्रमाणित विक्री करारातील दैवी
आपत्ती, दोषदायित्व कालावधी, चटई क्षेत्र,
हस्तांतरण, पार्किंगपाठोपाठ ही सहावी बाब
अपरिवर्तनीय राहणार आहे. यासाठी सर्व

संबंधितांनी secy@maharera.
mahaonline.gov.in या इमेलवर या २७ मे
पर्यंत पाठविण्याचे आवाहन केले आहे. 

‘प्रकल्पांतील सुविधांसाठी
तारीख जाहीर करा’

म. टा. विशेष प्रतिनिधी, मुंबई २७ मेपर्यंत सूचना,
हरकती पाठवण्याचे
महारेराचे आवाहन

छत्रपती शिवाजी महाराज मैदानात सरकारच्या वतीने मतदान जागृती करण्यात आली.

मुंबईत मतदानाचा टक्का वाढावा यासाठी
जनमानसांत जागृती करण्यासाठी महाराष्ट्र
दिनाचे औचित्य साधून मुंबई शहर तसेच
उपनगरांत सायकल फेऱ्यांचे आयोजन
करण्यात आले होते. या फेऱ्यांमध्ये मिळून
सुमारे ४५० सायकलस्वारांनी यात सहभाग
घेतला.
मुंबईतील सहा मतदारसंघात २० मे २०२४

रोजी मतदान होणार आहे. अधिकाधिक
मतदारांनी मतदान करून आपले कर्तव्य पार
पाडावे यासाठी, तसेच मतदानाची टक्केवारी
वाढावी यासाठी मुंबई शहर आणि उपनगर
जिल्हाधिकारी कार्यालय व निवडणूक
आयोगाने ‘सिस्टीमेटिक व्होटर्स एज्युकेशन
अँड इलेक्ट्ररोल पार्टीसिपेशन (स्वीप) हे
अभियान हाती घेतले आहे. या माध्यमातून
जनजागृतीचे विविध उपक्रम राबविण्यात येत
आहेत. त्याचाच एक भाग म्हणून या सायकल
फेऱ्यांचे आयोजन करण्यात आले होते.
वांद्र्याच्या म्हाडा कार्यालयापासून वांद्रे ते

प्रबोधनकार ठाकरे नाट्यगृह बोरिवली, वांद्रे ते

अंधेरी क्रीडा संकुल, वांद्रे ते एनसीपीए नरिमन
पॉइंट आणि वांद्रे ते कालिदास सभागृह, मुलुंड
अशा चार मार्गांवर फेऱ्या काढण्यात आल्या.
मुंबई उपनगर जिल्हाधिकारी कार्यालय, वांद्रे
(पूर्व), मुंबई येथून सायकल याची सुरुवात
झाली. त्यानंतर वेगवेगळ्या मार्गांनी बोरिवली
येथील प्रबोधन ठाकरे नाट्यगृह, अंधेरी क्रीडा
संकुल, एनसीपीए, दक्षिण मुंबई आणि
मुलुंडचे कालिदास नाट्यमंदिर येथे या
फेऱ्यांचा समारोप करण्यात आला. यामध्ये
बीवायसीएस, मुंबई व मुलुंड रायडर्स या
संघटनेतील सायकलस्वार सहभागी झाले
होते.
या सायकल फेऱ्यांची सुरुवात मुंबई शहर

जिल्हाधिकारी तथा जिल्हा निवडणूक
अधिकारी संजय यादव आणि उपनगर
जिल्ह्याचे जिल्हाधिकारी राजेंद्र क्षीरसागर व
अन्य प्रमुख अतिथींच्या उपस्थितीत झेंडा
दाखवून करण्यात आली. अपर जिल्हाधिकारी
तथा ‘स्वीप’चे नोडल अधिकारी किरण
महाजन, डॉ. सुभाष दळवी, आणि
जिल्ह्यातील सायकल ग्रुपचे प्रतिनिधी याप्रसंगी
उपस्थित होते.

मतटक्का वाढण्यासाठी
सायकल फेऱ्या

म. टा. खास प्रतिनिधी, मुंबई 

